
Ղեկավարվելով Հաշվեքննիչ պալատի մասին օրենքի 10-րդ հոդվածի 1-ին մասի 11-րդ կետով և 45-րդ հոդվածի 3-րդ մասով ՝
Ո Ր Ո Շ ՈՒ Մ  Է`

1. Հաստատել Հաշվեքննիչ պալատի ծառայողի կատարողականի գնահատման պիլոտային կարգը և առաջխաղացման նպատակով կատարողականի գնահատման գործընթացի կազմակերպման և արդյունքների ամփոփման պիլոտային կարգը և ձևաչափը՝ համաձայն հավելվածի: 
2. Հաշվեքննիչ պալատի ծառայողի կատարողականի առաջին գնահատումը պետք է իրականացվի սույն որոշումն ուժի մեջ մտնելուց հետո՝ 14-օրվա ընթացքում:
3. Հաշվեքննիչ պալատի ծառայողի կատարողականի գնահատման պիլոտային կարգի և առաջխաղացման նպատակով կատարողականի գնահատման գործընթացի կազմակերպման և արդյունքների ամփոփման պիլոտային կարգի իրականացման ժամանակահատվածը մեկ տարի է:
4. Սույն որոշումն ուժի մեջ է մտնում հրապարակմանը հաջորդող օրվանից: 

Հավելված
Հաշվեքննիչ պալատի 
2026 թվականի ապրիլի 21-ի թիվ  19-Լ որոշման


ՀԱՇՎԵՔՆՆԻՉ ՊԱԼԱՏԻ ԾԱՌԱՅՈՂԻ ԿԱՏԱՐՈՂԱԿԱՆԻ ԳՆԱՀԱՏՄԱՆ ՊԻԼՈՏԱՅԻՆ ԿԱՐԳԸ ԵՎ ԱՌԱՋԽԱՂԱՑՄԱՆ ՆՊԱՏԱԿՈՎ ԿԱՏԱՐՈՂԱԿԱՆԻ ԳՆԱՀԱՏՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ԵՎ ԱՐԴՅՈՒՆՔՆԵՐԻ ԱՄՓՈՓՄԱՆ ՊԻԼՈՏԱՅԻՆ ԿԱՐԳԸ ԵՎ ՁԵՎԱՉԱՓԸ

1. ԸՆԴՀԱՆՈՒՐ ԴՐՈՒՅԹՆԵՐ


1. Սույն կարգով սահմանում են Հաշվեքննիչ պալատի (այսուհետ՝ Պալատ) ծառայողի  կատարողականի գնահատման (այսուհետ՝ Գնահատում) նպատակները, սկզբունքները, չափորոշիչները, արդյունքների ամփոփման, դրա հիման վրա Ծառայողներին խրախուսելու կարգը, ինչպես նաև առաջխաղացման նպատակով Գնահատման գործընթացի կազմակերպման և արդյունքների ամփոփման կարգը և ձևաչափը:
2. Սույն կարգի իմաստով ծառայող (այսուհետ՝ Ծառայող) է համարվում Հաշվեքննիչ պալատի հիմնական մասնագիտական կառուցվածքային ստորաբաժանման աշխատողը:
3. Գնահատման նպատակն է՝
1) ապահովել Ծառայողների կատարողականի օբյեկտիվ, թափանցիկ և արդար գնահատումը՝ հիմնված կոմպետենցիաների վրա,
2) բացահայտել Ծառայողների ուժեղ և թույլ կողմերը, սահմանել զարգացման ուղղություններ՝ Գնահատման արդյունքները նաև օգտագործելով մասնագիտական կարողությունների շարունակական զարգացման ծրագրերի մշակման համար,
3) խթանել Ծառայողների մոտիվացիան, արտադրողականությունը և մասնագիտական աճը,
4) հիմք ստեղծել առաջխաղացման, փոխադրման և խրախուսման այլ մեխանիզմների կիրառման համար:
4. Սույն կարգում օգտագործվում են հետևյալ հիմնական հասկացությունները.
1) կատարողական՝ Ծառայողի աշխատանքային արդյունքներ, այդ արդյունքներին հասնելու արդյունավետություն և դրան հասնելու համար կիրառված հմտություններ.
2) կատարողականի գնահատում – Ծառայողի աշխատանքային արդյունքների և վարքագծի համապարփակ վերլուծություն՝ սահմանված չափորոշիչների հիման վրա.
3) կոմպետենցիա - Ծառայողի գիտելիքների, հմտությունների և վարքագծի համալիր, որը անհրաժեշտ է աշխատանքային պարտականությունների կատարման համար.
4) գնահատող՝ Ծառայողի անմիջական ղեկավարը (Ծառայողին գնահատում է խմբի ղեկավարը, խմբի ղեկավար Ծառայողին՝ ստորաբաժանման ղեկավարը, իսկ ստորաբաժանման ղեկավար Ծառայողին՝ Պալատի համակարգող անդամը).
5) մատրից՝ գնահատման գործիք, որը ներառում է կոմպետենցիաների խմբեր, ենթախմբեր, չափորոշիչներ, գնահատականներ և կշիռներ:
5. Գնահատման սկզբունքներ են.
1) օբյեկտիվություն՝ գնահատումը հիմնված է փաստաթղթավորված ապացույցների վրա (աշխատանքային փաստաթղթեր, հաշվետվություններ և այլն).
2) թափանցիկություն՝ գնահատումը կատարվում է գնահատվողի հետ քննարկումներով, ապահովվում է արդյունքների հասանելիությունը.
3) հավասարություն՝ բոլոր հաշվեքննողների համար կիրառվում են միասնական չափորոշիչներ և մեթոդներ.

2. ԿԱՏԱՐՈՂԱԿԱՆԻ ԳՆԱՀԱՏՄԱՆ ԳՈՐԾԸՆԹԱՑԸ
6. Կատարողականի գնահատումն իրականացվում է Ծառայողի և գնահատողի միջև գործընկերային հարաբերությունների շրջանակում և ենթադրում է Ծառայողի դերի (պաշտոնի) վերաբերյալ հստակ և համատեղ ձևավորված սպասումների ու պատկերացումների հաստատում, ինչպես նաև աշխատանքի որակյալ կատարման բովանդակային չափորոշիչների սահմանումը։
7. Կատարողականի գնահատումը ներառում է կատարողականի չափման մեթոդների հաղորդակցումը, կատարողականին խոչընդոտող խնդիրների բացահայտումն ու դրանց վերացումը։
8. Ծառայողի կատարողականի գնահատումն իրականացվում է յուրաքանչյուր կիսամյակի ավարտին հաջորդող ամսվա առաջին 10 աշխատանքային օրվա ընթացքում կամ ըստ անհրաժեշության: Գնահատման գործընթացը  կազմակերպվում է սանդղակային համակարգի միջոցով (Ձև 1), որը հիմնված է Հաշվեքննիչ պալատի 2025 թվականի հուլիսի 24-ի թիվ 55-Լ որոշմամբ հաստատված կոմպետենցիաների մատրիցի վրա։ Մատրիցները լրացվում են Ձև 2-ով սահմանված համապատասխան կշիռների հաշվառմամբ։	
9. Ոչ ղեկավար ծառայողի գնահատման հիմքում դրվում է տվյալ Ծառայողի՝ գնահատվող ժամանակահատվածի համար կազմված անհատական աշխատանքային պլանը, իսկ Ղեկավար ծառայողի գնահատման հիմքում՝ Ստորաբաժանման աշխատանքային պլանը:  
10. Յուրաքանչյուր գնահատականի համար գնահատողի կողմից պետք է ներկայացվեն հիմնավորումներ՝ ըստ անհրաժեշտության կցելով Ծառայողի կողմից կազմված աշխատանքային փաստաթղթերը՝ որպես ապացույց: 
11. Յուրաքանչյուր Ծառայողի գնահատված մատրիցը ստորագրվում է Ծառայողի և գնահատողի կողմից, իսկ Ծառայողի անհամաձայնության դեպքում, վերջինս չի ստորագրում մատրիցը և ներկայացնում է գրավոր անհամաձայնություն, որը կցվում է գնահատված մատրիցին: 
12.  Յուրաքանչյուր ստորաբաժանման ղեկավար Գնահատումից հետո երկու աշխատանքային օրվա ընթացքում Ծառայողների գնահատված մատրիցները ներկայացնում է անձնակազմի կառավարման համար պատասխանատու ստորաբաժանմանը (այսուհետ՝ Ստորաբաժանում)՝ անձնական գործին կցելու նպատակով: 
13. Գնահատման արդյունքները կարող են օգտագործվել առաջխաղացման, փոխադրման, ուսուցման, խրախուսման, վերապատրաստման, ինչպես նաև մասնագիտական կարողությունների շարունակական զարգացման ծրագրերի մշակման համար:
14. «Գերազանց» և «Շատ լավ» գնահատական ստացած Ծառայողները կարող են ներկայացվել առաջխաղացման, փոխադրման կամ խրախուսման, իսկ «Լավ» գնահատական ստացած Ծառայողները կարող են ներկայացվել խրախուսման: 
15. Ծառայողների առաջխաղացման նպատակով գնահատման գործընթացն իրականացվում է ընդհանուր Գնահատման ընթացակարգով և կիրառելի է միայն 2-3-րդ դասերի ավագ հաշվեքննողների և 1-3-րդ դասերի կրտսեր հաշվեքննողների նկատմամբ: 
16. Եթե երկու կամ ավելի Ծառայողներ հավաքել են հավասար միավորներ, ապա առաջխաղացման կամ փոխադրման է ներկայացվում ամենաերկար ստաժ ունեցող Ծառայողը:
17. «Գերազանց» և «Լավ» գնահատական ստացած Ծառայողների առաջխաղացման, փոխադրման կամ խրախուսման համար համապատասխան ստորաբաժանման աշխատանքները համակարգող անդամը, ղեկավարը կամ նրան փոխարինող պաշտոնատար անձը կարող է գրավոր առաջարկ ներկայացնել Պալատի նախագահին: Վերջինս գրավոր առաջարկը ստանալուց հետո՝ հինգ աշխատանքային օրվա ընթացքում, ընդունում է առաջխաղացման, փոխադրման կարգով տվյալ Ծառայողին նոր պաշտոնի նշանակելու կամ խրախուսման մասին հրաման կամ մերժում է առաջարկը՝ ներկայացնելով հիմնավորումներ:
18. Գնահատման արդյունքների ամփոփումից հետո՝ մինչև  20 աշխատանքային օրվա ընթացքում, անմիջական ղեկավարի կողմից յուրաքանչյուր Ծառայողի համար կազմվում է Ձև 3-ին համապատասխան Անհատական զարգացման ծրագիր, որն ուղղված է Ծառայողի կոմպետենցիաների բարելավմանը և մասնագիտական ներուժի շարունակական իրացման ապահովմանը:	
19. Անհատական զարգացման գործընթացի օբյեկտիվության և թափանցիկության ապահովման նպատակով՝ նախքան վերջնական Անհատական զարգացման ծրագրի ներկայացումը Ստորաբաժանում, Ծառայողը անհատական զարգացման ծրագրի ձևաչափով (Ձև 3) իրականացնում է սեփական գործունեության ինքնագնահատում։ Ինքնագնահատման արդյունքները հանդիսանում են Անհատական զարգացման ծրագրի անբաժանելի մասը։
20. Անհատական զարգացման ծրագրերի հիման վրա Ստորաբաժանումը ձևավորում է Պալատի տարեկան վերապատրաստումների կարիքների ծրագիրը: 
21. Ստորաբաժանման աշխատանքային պլանը (Ձև 4) հանդիսանում է Ծառայողների անհատական աշխատանքային պլանների մշակման ծրագրային հիմքը։ Անհատական պլանով սահմանված առաջադրանքների կատարման որակը, ամբողջականությունը և ժամկետների պահպանումը հանդիսանում են կատարողականի գնահատման հիմնական օբյեկտը։
22. Անհատական աշխատանքային պլանը (Ձև 5) յուրաքանչյուր Ծառայողի համար մշակվում է ստորաբաժանման աշխատանքային պլանով նախատեսված միջոցառումների և Ծառայողի պաշտոնի անձնագրով սահմանված գործառույթների հիման վրա։

3. ԳՆԱՀԱՏՄԱՆ ԱՐԴՅՈՒՆՔՆԵՐԻ ԲՈՂՈՔԱՐԿՈՒՄԸ

23. Յուրաքանչյուր Ծառայող իրավունք ունի բողոքարկելու իր Գնահատման արդյունքները։ Բողոքարկման առարկան կարող է ներառել ոչ միայն Գնահատման վերջնական միավորը, այլև գնահատման գործընթացի ընթացակարգերը, ոչ թափանցիկ լինելու դեպքերը կամ ապացույցների անբավարարությունը կոնկրետ կոմպետենցիաների գնահատման համար։
24. Ծառայողը Գնահատման արդյունքները ստանալուց հետո երեք աշխատանքային օրվա ընթացքում դրանք կարող է բողոքարկել Պալատի նախագահին:
25. Պալատի նախագահը բողոքը ստանալուց հետո, մինչև տաս աշխատանքային օրվա ընթացքում քննում է բողոքը և քննության արդյունքներով ընդունում հետևյալ որոշումներից մեկը՝
26. բողոքը մերժելու և Գնահատման արդյունքները անփոփոխ թողնելու մասին.

27. բողոքն ամբողջությամբ կամ մասնակի բավարարելու և համապատասխանաբար Ծառայողի Գնահատման արդյունքները վերանայելու մասին: 
Ձև 1
Ղեկավար ծառայողի կատարողականի գնահատման սանդղակային մատրից
	Կոմպետենցիայի խումբ
	Ենթախումբ
	Գնահատման չափանիշ 
(ըստ փաստաթղթերի)
	Գնա-հատական   (1-5)
	Կշիռ
	Արդյունք
	Դիտարկումներ / Փաստացի օրինակներ[footnoteRef:1] [1:  Անհրաժեշտ է ներկայացնել յուրաքանչյուր գնահատականի համար հիմնավորումներ՝ ըստ անհրաժեշտության կցելով գնահատվող աշխատողի կողմից կազմված աշխատանքային փաստաթղթերը՝ որպես ապացույց:
] 


	Որակյալ աշխատանքի իրականացում
	 
	 
	
	
	
	 

	 
	 
	Կարողանում է արդյոք միաժամանակ կառավարել (ղեկավարել) մի քանի առաջադրանք՝ ապահովելով ԲՀՄՄՍ‑ներին համապատասխան բարձրորակ արդյունքներ։
	
	
	
	 

	
	
	Վերանայում է արդյոք խմբի աշխատանքները:
	
	
	
	

	
	
	Իրականացնում է արդյոք վերլուծություններ, որոնց ընթացքում դրսևորում է զարգացած քննադատական մտածողություն և հետազոտական հմտություններ, որպեսզի համոզվի, որ վերլուծության համար կիրառված գործիքակազմը հիմնավորված է:
	
	
	
	

	
	
	Ապահովում է արդյոք վերլուծության առարկայի համապարփակ բացահայտումը (նկարագրությունը) և արդյոք արդյունքների փաստաթղթավորումը համահունչ է ԲՀՄՄՍ‑ներին։
	
	
	
	

	
	
	Գնահատում է արդյոք տվյալների արժեքը, սահմանափակումները, հնարավոր ռիսկերը/ազդեցությունները և դրանց վերլուծությունների հիման վրա ձևակերպում է հստակ ուղերձներ։
	
	
	
	

	
	
	Կայացնում է արդյոք հիմնավորված որոշումներ բարդ (մարտահրավերային, ոչ ստանդարտ) իրավիճակներում:
	
	
	
	

	
	
	Առաջարկում է արդյոք հիմնավորված փոփոխություններ կամ բարելավումներ՝ աշխատանքի որակի բարձրացման նպատակով:
	
	
	
	

	
	
	Պատրաստում է արդյոք որակյալ գրավոր աշխատանք (կամ վերանայում է գրավոր աշխատանքի որակը), ապահովելով, որ աշխատանքը լինի ճշգրիտ, հիմնավորված, օբյեկտիվ, կազմակերպված, հավասարակշռված, համապատասխանի գրավոր աշխատանքի և ապացույցների ձևակերպման համար ընդունված չափանիշներին (նվազագույն խմբագրական շտկումների կարիք ունենա) և ուղղված լինի համապատասխան լսարանին ու նպատակին։ 
	
	
	
	

	
	
	Հաղորդակցում է արդյոք վերաբերելի ու հուսալի տեղեկատվություն ինչպես ներքին, այնպես էլ արտաքին լսարանների հետ ֆորմալ կամ ոչ ֆորմալ հանդիպումների ու շնորհանդեսների, հաշվեքննության ենթակա մարմնի կամ արտաքին շահառու մարմնի ներկայացուցիչներին բանավոր հարցումների ընթացքում։ Կարողանում է բարդ տեղեկատվությունը հասկանալի կերպով հաղորդակցել զրուցակցին։ Քննարկումներին ներկայանում է նախապատրաստված, այդ թվում՝ զրուցակցի հնարավոր հակափաստարկներին։
	
	
	
	

	
	
	Համարժեքորեն արձագանքում է արդյոք ղեկավարության կամ Որակի հսկողության կոմիտեի՝ աշխատանքների որակի վերաբերյալ ներկայացված դիտարկումներին։
	
	
	
	

	Աշխատանքի ծավալի կառավարում
	 
	 
	
	
	
	 

	 
	 
	Պլանավորում է արդյոք առաջադրանքը, ներառյալ՝ գնահատում է հաշվեքննության առավելագույն արդյունքի ձևավորման համար անհրաժեշտ ռեսուրսների կարիքը (օրինակ՝ ժամանակ, փորձագետներ, ՀՊ մասնագիտացված ծառայողներ, տեխնիկական միջոցներ և այլն)։ 
	
	
	
	 

	
	
	Հաշվեքննության համար անհրաժեշտ ռեսուրսների սահմանափակման դեպքում գնահատում է արդյոք հասանելի ռեսուրսներով հաշվեքննության կամ այլ նախագծի իրականացման ռիսկերը և պլանավորումն ըստ անհրաժեշտության հարմարեցնում հասանելի ռեսուրսներին։ 
	
	
	
	

	
	
	Հաշվեքննիչ պալատի առաջնահերթություններից ելնելով և անհրաժեշտության դեպքում համագործակցելով պաշտոնների աստիճանակարգման հորիզոնական և ուղղաձիգ ուղղություններով՝ կառավարում է արդյոք հաշվեքննության կամ նախագծերի աշխատանքների պլանավորումը՝ ըստ ՀՊ ծառայողների այնպես, որ ՀՊ ծառայողների ռեսուրսներն օգտագործվեն առավելագույն արդյունավետությամբ և նրանց անհատական ծանրաբեռնվածությունը լինի համարժեք։ 
	
	
	
	

	 
	 
	Ցուցաբերում է արդյոք դիմակայունություն՝ փոփոխվող կամ հակադիր առաջնահերթությունների դեպքում։
	
	
	
	 

	 
	 
	Փաստաթղթավորում է արդյոք առաջադրանքի շրջանակում յուրաքանչյուր աշխատանքի և բոլոր աշխատանքների ամբողջական ցանկի կատարման ժամանակացույցը։
	
	
	
	 

	 
	 
	Առաջադրանքի իրականացման ընթացքում, ապահովում է արդյոք պլանավորված աշխատանքների կատարման հաշվառումը (մշտադիտարկումը) և ըստ անհրաժեշտության, վերանայում է գործընթացը՝ ակնկալվող հավելյալ արժեքն առավելագույնի հասցնելու նպատակով։
	
	
	
	 

	Խմբային աշխատանք և համագործակցություն
	 
	 
	
	
	
	 

	 
	 
	Արդյոք բոլորի, ներառյալ՝ շահառուների, ղեկավարների, ՀՊ ծառայության պաշտոնների աստիճանակարգման բոլոր մակարդակների ներկայացուցիչների և այլ անձանց հետ հաղորդակցվում է քաղաքավարի և հարգալից՝ ինչպես առօրեական, այնպես էլ դժվար կամ զգայուն իրավիճակներում։
	
	
	
	 

	 
	 
	Արդյոք ձևավորում և ապահովում է խմբային աշխատանք, ստեղծում է ռազմավարական գործընկերային «ցանցեր», համախոհների շրջանակ և համագործակցային կապեր՝ ինչպես Հաշվեքննիչ պալատում, այնպես էլ կառույցից դուրս՝ որոշումներ կայացնելու գործընթացում նշանակալի մասնակցություն ունեցող անձանց հետ։ 
	
	
	
	 

	
	
	Արդյոք կոորդինացնում է աշխատանքները և համագործակցում շահառուների, ղեկավարության և այլ կողմերի հետ՝ աշխատանքն արդյունավետ իրականացնելու համար։ 
	
	
	
	

	
	
	Արդյոք ուսումնասիրում է շահառուների տեսակետները, հավասարակշռում նրանց շահերը և ըստ անհրաժեշտության՝ ներառում դրանք աշխատանքային մոտեցումներում։
	
	
	
	

	
	
	Արդյոք հնարավորության դեպքում նպաստում է տարաձայնությունների լուծմանը՝ նախքան դրանց հիմնախնդրի վերածվելը, որոնում է համաձայնության հասնելու կամ փոխզիջման հնարավորություններ և վարվում դիվանագիտորեն շահառուների կամ այլոց հետ հակասությունների, բախումների կամ անհամաձայնությունների դեպքում՝ պահպանելով քաղաքավարի և կառուցողական մոտեցում։ 
	
	
	
	

	 
	 
	Արդյոք շահառուների, հաշվեքննության ենթակա մարմնի ներկայացուցիչների, ղեկավարության կամ անձնակազմի հետ հաղորդակցվում է պարզ և լակոնիկ՝ ընտրելով իրավիճակին համապատասխան հաղորդակցման եղանակ (օր.՝ հանդիպում, գրավոր նամակ) և մոտեցում (օր.՝ նրբանկատություն)։ 
	
	
	
	 

	 
	 
	Արդյոք կարողանում է արդյունավետորեն բանակցել և համոզել այլոց՝ ընդունելու առաջադրանքի արդյունքները կամ եզրակացությունները, դրանցից բխող առաջարկությունները՝ ի տարբերություն վարքագծի, երբ անձը անկարող է չպաշտպանել դիրքերը՝ տիրապետելով պատշաճ ապացուցողական բազայի։
	
	
	
	 

	Առաջնորդություն և (ինքնա)զարգացում
	 
	 
	
	
	
	 

	 
	 
	Արդյոք նպաստում է Հաշվեքննիչ պալատի ռազմավարական որոշումների ու նպատակների իրագործմանը՝ խմբի անդամներին բացատրելով նշված որոշումները, ներկայացնելով կապը խմբի նպատակների, գործառնական առաջադրանքների ու Հաշվեքննիչ պալատի ռազմավարական նպատակների միջև։ 
	
	
	
	 

	
	
	Արդյոք օգնում է խմբի անդամներին արդյունավետորեն արձագանքել փոփոխություններին, մնալ կենտրոնացված ու կառուցողական անորոշությունների ու ծանրաբեռնվածության ժամանակահատվածներում։
	
	
	
	

	
	
	Արդյոք սահմանում է հստակ և չափելի վերջնարդյունքներ՝ իր և խմբերի համար, որոնք համահունչ են Հաշվեքննիչ պալատի ռազմավարական մոտեցումներին։ 
	
	
	
	

	
	
	Արդյոք ցուցաբերում է ինստիտուցիոնալ պատասխանատվություն՝ առաջնորդելով իր օրինակով և աջակցելով ինստիտուցիոնալ մակարդակում այնպիսի գործընթացների ու ընթացակարգերի բացահայտմանն ու ներդրմանը, որոնք բարելավում են Հաշվեքննիչ պալատի գործունեության ծախսարդյունավետությունն ու նպատակային արդյունավետությունը, նպաստում արժեքների ու էթիկայի սկզբունքների վրա հիմնված մշակույթի ձևավորմանն ու պահպանմանը:
	
	
	
	

	
	
	Արդյոք բացահայտում է աշխատանքային պոտենցիալ հնարավորություններ, որոնք ամբողջությամբ հաշվի են առնում առկա ռեսուրսները, առաջնահերթություններն ու շահառուների կարիքները։ 
	
	
	
	

	
	
	Արդյոք կառուցում և պահպանում է ռազմավարական կապեր, համախոհների և գործընկերների հետ հարաբերություններ՝ ինչպես Հաշվեքննիչ պալատի ներսում, այնպես էլ դրանից դուրս՝ կարևոր որոշումների կայացմանը նշանակալի մասնակցություն ունեցող անձանց և շահառուների հետ։ 
	
	
	
	

	
	
	Արդյոք արտաքին շահառուների հետ հարաբերություններում նպաստում է ՀՊ հեղինակության պահպանմանն ու զարգացմանը։
	
	
	
	

	
	
	Արդյոք ձևավորում է դրական հարաբերություններ ՀՊ անձնակազմի հետ, որոնք հիմնված են հստակ հաղորդակցման, արդար վերաբերմունքի, հարգանքի և փոխվստահության վրա։ 
	
	
	
	

	
	
	Արդյոք մշտապես դրսևորում է օրինակելի էթիկական վարքագիծ և խրախուսում է աշխատանքների կազմակերպման մշակույթ, որը կառուցված է էթիկական սկզբունքների պահպանման հանձնառության վրա՝ թույլ չտալով, որ անձնական տեսակետները/հանգամանքները ազդեն վարքագծի կամ դատողության վրա։
	
	
	
	

	
	
	Արդյոք քննարկում է ՀՊ աշխատակիցների առաջարկները, դիտարկումներն ու մեկնաբանությունները՝ ստեղծելով ներառական աշխատանքային միջավայր, որը խթանում է տեղեկատվության փոխանակումը և բազմազան կարծիքների առկայությունը։ 
	
	
	
	

	
	
	Արդյոք հստակ սահմանում է աշխատանքի կատարումից սպասումները, աշխատանքային պարտականությունները և վերջնաժամկետները։ 
	
	
	
	

	
	
	Անհրաժեշտության դեպքում, արդյոք  հետհսկողություն է իրականացնում՝ համոզվելու համար, որ սպասումներն ընկալվել են համարժեքորեն, այլապես՝ ըստ անհրաժեշտության վերանայում է հաղորդակցումը։ 
	
	
	
	

	
	
	Արդյոք մշտադիտարկում է ՀՊ ծառայողների կատարողականը՝ դարձնելով նրանց հաշվետու որակյալ աշխատանքի համար, ինչպես նաև արդյունավետ կառավարում է խմբի հարաբերությունները։ 
	
	
	
	

	
	
	Արդյոք տրամադրում է ժամանակին, անկեղծ և կառուցողական հետադարձ կապ անձնակազմին, հետևում է, որ ավելի կրտսեր ծառայողները ստանան քոուչինգ, աջակցություն (եթե անհրաժեշտ է) կամ ուսուցման հնարավորություններ։
	
	
	
	

	
	
	Արդյոք գնահատում է աշխատողների դրական կատարողականն ու աշխատանքային հաջողությունները՝ միայն սխալների վրա կենտրոնանալու փոխարեն։ 
	
	
	
	

	
	
	Արդյոք հաջողությամբ կարգավորում է անհատական կամ ներխմբային հակասությունները, միջնորդություն է իրականացնում քննարկումներում և հակադրությունների ժամանակ, ըստ անհրաժեշտության՝ խնդիրները ներկայացնում է ՀՊ ծառայության աստիճանակարգման այլ մակարդակներին։
	
	
	
	

	 
	 
	Արդյոք խթանում է խմբի անդամների նախաձեռնողականությունը և նորարարությունը։ 
	
	
	
	 

	

Ծառայողի ստորագրությունը. ____________________ Ամսաթիվ:    /   /202  թ.
     Գնահատողի ստորագրությունը.    _________________ Ամսաթիվ:     /     /202   թ.






Ոչ ղեկավար ծառայողի կատարողականի գնահատման սանդղակային մատրից
	[bookmark: _Hlk225235320]Կոմպետենցիայի խումբ
	Ենթախումբ
	Գնահատման չափանիշ 
(ըստ փաստաթղթերի)
	Գնա-հատա-կան   (1-5)
	Կշիռ
	Արդյունք
	Դիտարկումներ / Փաստացի օրինակներ[footnoteRef:2] [2:  Անհրաժեշտ է ներկայացնել յուրաքանչյուր գնահատականի համար հիմնավորումներ՝ կցելով գնահատվող աշխատողի կողմից կազմված աշխատանքային փաստաթղթերը՝ որպես ապացույց:
] 


	Որակյալ աշխատանքի իրականացում
	 
	 
	
	
	
	 

	 
	 Վերլուծական հմտություններ
	
	
	
	
	 

	
	
	Իրականացնում է արդյոք վերլուծություններ (ինչպես պարզ, այնպես էլ՝ ավելի բարդ), որոնք ապահովում են որակյալ տեղեկատվություն, համահունչ են հաշվեքննության կարիքներին, վեր են հանում վերաբերելի տեղեկատվությունը, օրինաչափություններն ու դրանցից շեղումները, փոխկապակցվածությունները և հնարավոր ազդեցությունները։ 
	
	
	
	

	
	
	Վեր է հանում արդյոք տվյալների խնդիրները և հասցեագրում դրանք։ 
	
	
	
	

	
	
	Ներկայացնում է արդյոք առաջարկություններ, կայացնում որոշումներ կամ տալիս մեկնաբանություններ (իր իրավասության շրջանակում), որոնք հիմնված են տեղեկատվության կամ տվյալների վրա և արտացոլում են մասնագիտական դատողություն և կասկածամտություն։
	
	
	
	

	
	
	Գնահատում է արդյոք հաշվեքննության տվյալների ու վերլուծությունների բավարար լինելը:
	
	
	
	

	
	
	Պարզում է արդյոք գնահատված տվյալների համապարփակությունը, տեխնիկական համարժեքությունը, արժանահավատությունը/ հուսալիությունը, նախագծի պահանջներին արձագանքելու կարողությունը, պլանավորման որոշումների հետ համահունչ լինելը և ստանդարտներին համապատասխանությունը։
	
	
	
	

	
	
	Քննադատաբար վերլուծում և մեկնաբանում է արդյոք ինչպես սովորական, այնպես էլ բարդ տեղեկատվությունը՝ գնահատելով դրա վերաբերելիությունը, միտումներն ու անճշտությունները, փոխադարձ կապերն ու դրանց հնարավոր կիրառությունները / ազդեցությունները:
	
	
	
	

	 
	Հետազոտական հմտություններ
	 
	
	
	
	 

	
	
	Մշակում և կիրառում է արդյոք ինչպես սովորական, այնպես էլ՝ բարդ մեթոդներ, արդիական տեխնոլոգիաներ, գործիքներ և գործընթացներ, որոնք համապատասխանում են ԲՀՄՄՍ-ներին՝ ապահովելով իրավիճակի, փաստերի, հիմնախնդիրների և համատեքստի խորացված ըմբռնում։
	
	
	
	

	 
	 
	Պլանավորում, իրականացնում կամ վերահսկում է  արդյոք ինչպես սովորական, այնպես էլ բարդ հետազոտական նախագծեր։ 
	
	
	
	 

	 
	 
	Տարբեր աղբյուրներից հավաքում է արդյոք առաջադրանքին վերաբերելի տեղեկատվություն, որը համահունչ է պլանավորման որոշումներին և բավարարում է կարիքները։
	
	
	
	 

	
	
	Ղեկավարում է արդյոք բարելավման ներուժ ունեցող, փաստերի վրա հիմնված արդյունքների, հիմնահարցերի վեր հանմանն ուղղված աշխատանքները կամ մասնակցում դրանց։ 
	
	
	
	

	
	
	Ղեկավարում է արդյոք ԲՀՄՄՍ-ներին համապատասխան հստակ, ապացույցներով հիմնավորված ուղերձների մշակման աշխատանքները կամ մասնակցում դրանց՝ լիարժեքորեն գնահատելով, թե արդյոք ուղերձը բխում է նպատակներից, հիմնավորված է ապացույցներով և հանգեցնում է հուսալի եզրակացությունների կամ առաջարկությունների։
	
	
	
	

	 
	Գրավոր և բանավոր հաղորդակցություն
	 
	
	
	
	 

	 
	 
	Պատրաստում է արդյոք ճշգրիտ, հիմնավորված, օբյեկտիվ, կառուցակարգված և հավասարակշռված գրավոր աշխատանքներ (օր.՝ հաշվետվության հատվածներ, հաշվեքննության փաստաթղթավորում, մեթոդաբանություն, կարծիքներ), որոնք համապատասխանում են գրավոր աշխատանքի վերաբերելի չափանիշներին և ուղղված են համապատասխան լսարանին ու նպատակին։
	
	
	
	 

	
	
	Կարողանում է արդյոք բարդ տեղեկատվությունը հասկանալի կերպով գրավոր ներկայացնել։ 
	
	
	
	

	
	
	Արհեստավարժ կերպով հաղորդակցում է արդյոք վերաբերելի ու հուսալի տեղեկատվություն ինչպես ներքին, այնպես էլ՝ արտաքին լսարանների հետ ֆորմալ կամ ոչ ֆորմալ հանդիպումների ու շնորհանդեսների, հաշվեքննության ենթակա մարմնի կամ արտաքին շահառու մարմնի ներկայացուցիչներին բանավոր հարցումների ընթացքում։
	
	
	
	

	
	
	Կարողանում է արդյոք բարդ տեղեկատվությունը հասկանալի կերպով բանավոր  հաղորդակցել զրուցակցին։ 
	
	
	
	

	
	
	Քննարկումներին ներկայանում է արդյոք նախապատրաստված, այդ թվում՝ զրուցակցի հնարավոր հակափաստարկներին։
	
	
	
	

	
	
	Համարժեքորեն արձագանքում է արդյոք ղեկավարության կամ խմբի ղեկավարի, կամ Որակի հսկողության կոմիտեի՝ աշխատանքների որակի վերաբերյալ ներկայացված դիտարկումներին։
	
	
	
	

	Աշխատանքի ծավալի կառավարում
	 
	 
	
	
	
	 

	 
	 
	Մշակում է արդյոք իրագործելի և արդյունավետ աշխատանքային պլաններ՝ իր և իր խմբի անդամ կրտսեր ու սկսնակ հաշվեքննողների աշխատանքային առաջադրանքների և ինչպես պարզ, այնպես էլ բարդ առաջադրանքների համար, որոնք պարունակում են անհրաժեշտ գործողություններն ու դրանց կատարման ժամանակացույցը։
	
	
	
	 

	 
	 
	Մշակում է արդյոք առաջադրանքի պլաններ, որոնք համահունչ են հետազոտության նպատակներին, համապատասխանում են վերաբերելի ստանդարտներին և հասանելի ռեսուրսներին։
	
	
	
	 

	 
	 
	Մշտադիտարկում է արդյոք իր և/կամ խմբի անդամների անձնական աշխատանքը, ինչպես նաև առաջադրանքի առաջընթացը՝ սահմանված ժամկետների համեմատ։ 
	
	
	
	 

	
	
	Կանխատեսում է արդյոք հնարավոր խոչընդոտներն ու փոփոխությունները և ցուցաբերում դիմակայունություն՝ ըստ անհրաժեշտության ձեռնարկելով քայլեր՝ ապահովելու շարունակական առաջընթաց և նպատակների իրագործում (օրինակ՝ պլանների կամ առաջնահերթությունների ճշգրտում)։
	
	
	
	

	
	
	Արդյոք ցուցաբերում է ռեսուրսների կառավարման պատասխանատու վարք, այդ թվում՝ ժամանակին գնահատելով առաջադրանքի պլանի փոփոխման անհրաժեշտությունը և հաղորդակցելով պլանի փոփոխության կարիքը խմբի ղեկավարին։ 
	
	
	
	

	
	
	Պատշաճ կերպով օգտագործում է արդյոք գործիքներ և արդիական տեխնոլոգիաներ՝ առաջադրանքի վերաբերյալ տեղեկատվությունը կառավարելու, կազմակերպելու և փոխանցելու համար։ 
	
	
	
	

	
	
	Սահմանված կարգով փաստաթղթավորում է արդյոք առաջադրանքի գործընթացը և վերանայում խմբի անդամ կրտսեր ու սկսնակ հաշվեքննողների պատրաստած աշխատանքային փաստաթղթերը։
	
	
	
	

	
	
	Ավարտում է արդյոք աշխատանքները սահմանված ժամկետներում։
	
	
	
	

	 
	 
	Համարժեքորեն արձագանքում է արդյոք ղեկավարության՝ աշխատանքների կառավարման վերաբերյալ ներկայացված դիտարկումներին։
	
	
	
	 

	Խմբային աշխատանք և համագործակցություն
	 
	 
	
	
	
	 

	 
	 
	Արդյոք շփվում է քաղաքավարի և հարգալից, ամրապնդում է խմբային ոգին և կառուցում դրական, վստահության վրա հիմնված փոխհարաբերություններ այլոց հետ՝ դիվանագիտորեն տրամադրելով հստակ և թիրախային տեղեկատվություն, որը կառուցողական է, արձագանքող և համահունչ իրավիճակի զգայունությանը։ 
	
	
	
	 

	
	
	Արդյոք խթանում է համագործակցային մոտեցումներ խնդիրների լուծման և որոշումների կայացման համար։
	
	
	
	

	
	
	Արդյոք դիտարկում է այլոց տեսակետները և կապ պահպանում գործընկերների հետ՝ համոզվելու համար, որ նրանց կարիքները հաշվի են առնվում։
	
	
	
	

	
	
	Արդյոք նպաստում է խմբի աշխատանքին՝ մասնակցելով քննարկումներին/հանդիպումներին, ցուցաբերում է ակտիվ լսելու ունակություն, գնահատում/ըմբռնում այլոց կարծիքները և աշխատում համագործակցաբար՝ խմբի նպատակներին հասնելու համար։
	
	
	
	

	 
	 
	Արդյոք հակասություններն ու տարաձայնությունները կարգավորում է դիվանագիտորեն, քաղաքավարի և կառուցողական կերպով՝ անհրաժեշտության դեպքում ներկայացնելով հարցը ՀՊ ծառայության աստիճանակարգման այլ մակարդակներին։ 
	
	
	
	 

	 
	 
	Արդյոք պատշաճ արձագանքում է ղեկավարության կամ այլ գործընկերների (օր.՝ խմբի անդամների) դիտարկումներին և ձեռնարկում համապատասխան գործողություններ՝ համագործակցության որակը բարելավելու համար։
	
	
	
	 

	Առաջնորդություն և (ինքնա)զարգացում
	 
	 
	
	
	
	 

	 
	 
	Արդյոք առաջնորդում է իր անձնական աշխատանքի օրինակով և իր խմբի անդամներին աջակցելով։ 
	
	
	
	 

	
	
	Արդյոք ցուցաբերում է անձնական առաջնորդություն՝ հուսալիորեն և բարեվարքությամբ կատարելով իր աշխատանքն ու ընդգծելով էթիկական սկզբունքներին հանձնառությունը սեփական վարքագծում՝ թույլ չտալով, որ անձնական տեսակետները/ հանգամանքները ազդեն վարքագծի կամ դատողության վրա։
	
	
	
	

	
	
	Արդյոք իրականացնում է առաջադրանքները՝ համագործակցելով խմբի ղեկավարի հետ, պատվիրակում է աշխատանքը խմբի անդամներին՝ հաշվի առնելով նպատակները/ առաջնահերթությունները, անհատական ծանրաբեռնվածությունը, աշխատանքի բարդությունը, հմտությունները և զարգացման կարիքները։ 
	
	
	
	

	
	
	Արդյոք պատվիրակում է նաև բարդ, բայց իրագործելի աշխատանքներ՝ խմբի անդամների ներուժի զարգացման համար՝ ի տարբերություն վարքագծի, երբ անձը չի ցանկանում դիմել գործընկերներին նոր աշխատանք վստահելու ռիսկի։
	
	
	
	

	
	
	Արդյոք հստակ հաղորդակցում է առաջադրանքները, պահանջները/ վերջնաժամկետները և խմբի անդամների անհատական դերը/ պարտականությունները։ 
	
	
	
	

	
	
	Արդյոք պրբերաբար հաղորդակցվում է խմբի անդամների հետ՝ համոզվելով, որ վերջիններս ունեն անհրաժեշտ տեղեկատվություն իրենց աշխատանքն արդյունավետ իրականացնելու համար
	
	
	
	

	
	
	Արդյոք պարբերաբար հաղորդակցվում է ղեկավարության հետ՝ առաջադրանքների կատարման կարգավիճակի, ժամկետների պահպանման, կատարողականի խնդիրների կամ հնարավոր խոչընդոտների վերաբերյալ։ 
	
	
	
	

	 
	 
	Արդյոք նպաստում է խմբի անդամների վերապատրաստման կարիքների բացահայտմանը և հմտությունների զարգացմանը՝ տրամադրելով ուղղորդում, խորհուրդներ կամ ուսուցման հնարավորություններ՝ ի տարբերություն վարքագծի, երբ անձը մեղադրում է աշխատակիցներին՝ չառաջարկելով կատարողականի բարելավման ուղիներ։ 
	
	
	
	 

	
	
	Արդյոք խմբի ղեկավարի հետ համատեղ՝ խմբի անդամներին ուղղակիորեն տրամադրում է հստակ և կառուցողական արձագանք առաջադրանքների կատարման վերաբերյալ։ 
	
	
	
	

	
	
	Արդյոք աջակցում է ղեկավարներին՝ խմբի սկսնակ կամ կրտսեր անդամների կատարողականի գնահատման, վերահսկման, կատարողականի խնդիրների հասցեագրման հարցերում։
	
	
	
	

	
	
	Արդյոք խմբի ղեկավարի հետ համատեղ, կարգավորում կամ միջնորդում է անհատական կամ ներխմբային հակասությունները՝ անհրաժեշտության դեպքում բարձրացնելով հարցը ՀՊ ծառայության աստիճանակարգման այլ մակարդակներին։ 
	
	
	
	

	
	
	Արդյոք արձագանքում է ղեկավարության և/կամ խմբի դիտարկումներին՝ կապված ուրիշներին առաջնորդելու և զարգացնելու գործողությունների հետ և ձեռնարկում պատշաճ քայլեր։ 
	
	
	
	

	
	
	Արդյոք նախաձեռնող է, առաջարկում է գործընթացները, մեթոդաբանություններն ու արդյունքները բարելավելու ուղիներ, այդ թվում՝ նորարարական մոտեցմամբ։ 
	
	
	
	

	
	
	Արդյոք մշտապես ձգտում է գերազանցության՝ փորձելով զարգացնել իր գիտելիքները, հմտությունները և կարողությունները՝ ինչպես կրթական գործընթացներին մասնակցությամբ, այնպես էլ՝ ինքնակրթությամբ։ 
	
	
	
	

	
	
	Արդյոք դրսևորում է թե՛ հաջողություններից, թե՛ անհաջողություններից դասեր քաղելու կարողություն։
	
	
	
	

	
Ծառայողի ստորագրությունը. ____________________ Ամսաթիվ:    /   /202  թ.
     Գնահատողի ստորագրությունը.    _________________ Ամսաթիվ:     /     /202   թ.



Միավորների սանդղակ
	1 - Ցածր
	Պահանջում է անհապաղ բարելավում, չի տիրապետում նվազագույնին:

	2 - Բավարար
	Ունի բազային պատկերացում, բայց մշտական ուղղորդման կարիք ունի:

	3 - Լավ 
	Ինքնուրույն կատարում է ստանդարտ առաջադրանքները:

	4 - Շատ լավ
	Ցուցաբերում է նախաձեռնողականություն, առաջարկում է լուծումներ:

	5 - Գերազանց
	Գիտելիքների և վարքագծի մակարդակը բարձր է իր պաշտոնի համար սահմանված շեմից:


Վերջնական գնահատական
	11-14
	Գերազանց

	9-10
	Լավ

	6-8
	Բավարար
	

	մինչև 5
	Ցածր
	





Ձև 2
	Ղեկավար ծառայողի գնահատման կշիռներ
	
	
	
	
	

	Կոմպետենցիայի խումբ
	Ենթախումբ
	ՖՀՀՎ
	ԿՀՎ
	ՄՏՏՎ
	ԱՈԷԱԲ
	ՆԱՎ

	
	
	Կշիռ
	Կշիռ
	Կշիռ
	Կշիռ
	Կշիռ

	Որակյալ աշխատանքի իրականացում
	 
	
	
	
	
	

	 
	Վերլուծական հմտություններ
	
	
	
	
	

	 
	Հետազոտական հմտություններ
	
	
	
	
	

	 
	Գրավոր և բանավոր հաղորդակցություն
	
	
	
	
	

	Աշխատանքի ծավալի կառավարում
	 
	
	
	
	
	

	Խմբային աշխատանք և համագործակցություն
	 
	
	
	
	
	

	Առաջնորդություն և (ինքնա)զարգացում
	 
	
	
	
	
	

	 
	 
	100%
	100%
	100%
	100%
	100%

	
	
	
	
	
	
	

	Ոչ ղեկավար ծառայողի գնահատման կշիռներ
	
	
	
	
	

	
	
	
	
	
	
	

	Կոմպետենցիայի խումբ
	Ենթախումբ
	ՖՀՀՎ
	ԿՀՎ
	ՄՏՏՎ
	ԱՈԷԱԲ
	ՆԱՎ

	
	
	Կշիռ
	Կշիռ
	Կշիռ
	Կշիռ
	Կշիռ

	Որակյալ աշխատանքի իրականացում
	 
	
	
	
	
	

	 
	Վերլուծական հմտություններ
	
	
	
	
	

	 
	Հետազոտական հմտություններ
	
	
	
	
	

	 
	Գրավոր և բանավոր հաղորդակցություն
	
	
	
	
	

	Աշխատանքի ծավալի կառավարում
	 
	
	
	
	
	

	Խմբային աշխատանք և համագործակցություն
	 
	
	
	
	
	

	Առաջնորդություն և (ինքնա)զարգացում
	 
	
	
	
	
	

	 
	 
	100%
	100%
	100%
	100%
	100%




Ձև 3
	Անհատական զարգացման ծրագիր ձևաչափ
Ծառայողի տվյալները
· Անուն, Ազգանուն: __________________________________
· Պաշտոն: ________________________________________
· Ստորաբաժանում: _________________________________
· Անմիջական ղեկավար: _____________________________
· ԱԶԾ-ի մեկնարկի ամսաթիվ: ________________________
· ԱԶԾ-ի ավարտի ամսաթիվ (1 տարի): _________________
Բարելավման ենթակա ոլորտները
	
	
	
	
	

	Կոմպետենցիայի խումբ
	Ենթախումբ
	Առկա բացթողումը 
(Ցածր գնահատականի հիմնավորումը)
	Թիրախային արդյունք
(Ի՞նչ պետք է փոխվի 6 ամսում)
	Բարելավման գործիք
 (Միջազգային պրակտիկա)
	Ժամկետ
	Գնահատական (1-5)
	Դիտարկումներ / Փաստացի օրինակներ1

	Որակյալ աշխատանքի իրականացում
	 
	 
	 
	 
	 
	 
	 

	 
	Դատողություն
	 
	 
	 
	 
	 
	 

	 
	 
	Ստացված տվյալների նկատմամբ մասնագիտական կասկածամտության անբավարար կիրառում:
	Կիրառում է մասնագիտական կասկածամտություն ստացված տվյալների նկատմամբ:
	ISSAI ստանդարտների թեմատիկ դասընթաց (մասնավորապես՝ ապացույցների հավաքագրման վերաբերյալ) : 
	
	 
	 

	 
	 
	Աշխատանքային փաստաթղթերում ISSAI սկզբունքների ոչ ճիշտ կիրառում:
	Ճիշտ կիրառում ISSAI սկզբունքները աշխատանքային փաստաթղթերում:
	Աշխատանքային փաստաթղթերի նմուշների  տրամադրում և դրանց կիրառման ուղղորդում: 
	
	 
	 

	 
	 
	Հավաքագրված ապացույցների անբավարարություն (ISSAI պահանջներին համահունչ):
	Հավաքագրված ապացույցները բավարար են  (ISSAI պահանջներին համահունչ):
	ISSAI ստանդարտների թեմատիկ դասընթաց (մասնավորապես՝ ապացույցների հավաքագրման վերաբերյալ) : 
	
	 
	 

	 
	 
	Հավաքագրված ապացույցների  անհամապատասխանություն (ISSAI պահանջներին համահունչ):
	Հավաքագրված ապացույցները  համապատասխան են (ISSAI պահանջներին համահունչ):
	ISSAI ստանդարտների թեմատիկ դասընթաց (մասնավորապես՝ ապացույցների հավաքագրման վերաբերյալ) : 
	
	 
	 

	 
	Վերլուծական հմտություններ
	 
	 
	 
	 
	 
	 

	 
	 
	Չի կարողանում կողմնորոշվել թե ինչ աղբյուրներից է հնարավոր ստանալ անհրաժեշտ տեղեկատվությունը: 
	Կարողանում է կողմնորոշվել թե ինչ աղբյուրներից է հնարավոր ստանալ անհրաժեշտ տեղեկատվությունը: 
	Տվյալների վերլուծության գործիքների ուսուցում: 
	
	 
	 

	 
	 
	Չի կարողանում համադրել տարբեր աղբյուրներից ստացված տեղեկատվությունը: 
	Կարողանում է համադրել տարբեր աղբյուրներից ստացված տեղեկատվությունը: 
	Տվյալների վերլուծության գործիքների ուսուցում: 
	
	 
	 

	 
	 
	Չի կարողանում  համադրած տվյալները վերլուծել և բացահայտել անհամապատասխանությունները:
	Կարողանում է համադրած տվյալները վերլուծել և բացահայտել անհամապատասխանությունները:
	Մասնակցություն բարդ հաշվեքննության դեպքերի քննարկում և ուսումնասիրություն:
	
	 
	 

	 
	Հետազոտական հմտություններ
	 
	 
	 
	 
	 
	 

	 
	 
	Չի կարողանում ինքնուրույն գտնել և ուսումնասիրել ոլորտային իրավական ակտերը և ռազմավարությունները:
	Կարողանում ինքնուրույն գտնել և ուսումնասիրել ոլորտային իրավական ակտերը և ռազմավարությունները:
	Ոլորտային իրավական դաշտի և ռազմավարությունների ինքնուրույն ուսումնասիրման մեթորային ուսուցում:
	
	 
	 

	 
	 
	Արագ չի կողմնորոշվում անծանոթ ոլորտի տվյալների մեջ:
	Արագ կողմնորոշվում անծանոթ ոլորտի տվյալների մեջ:
	Տեղեկատվության որոնման և համակարգման հմտությունների վերապատրաստում:
	
	 
	 

	 
	 
	Բավարար կերպով չի ստացվում ներկայացնել կատարված հետազոտության արդյունքները:
	Ստացվում ներկայացնել կատարված հետազոտության արդյունքները:
	Վերապատրաստումներ հետազոտաան արդյունքների ներկայացման մասով:
	
	 
	 

	 
	Գրավոր և բանավոր հաղորդակցություն
	 
	 
	 
	 
	 
	 

	 
	 
	Չի հաջողվում բարդ հետազոտական տվյալները շարադրել պարզ և հասկանալի լեզվով:
	Հաջողվում բարդ հետազոտական տվյալները շարադրել պարզ և հասկանալի լեզվով:
	«Պարզ լեզվով» հաշվետվությունների շարադրման վերաբերյալ վերապատրաստում: 
	
	 
	 

	 
	 
	Չի հաջողվում համակարգված և ընդունելի ձևով ներկայացնել հաշվետվությունները:
	Հաջողվում համակարգված և ընդունելի ձևով ներկայացնել հաշվետվությունները:
	ՀՊ հաշվետվությունների կազմման վերաբերյալ մենթորային ուսուցում:
	
	 
	 

	 
	 
	Չի հաջողվում տեղեկատվությունը բանավոր ներկայացնել:
	Հաջողվում տեղեկատվությունը բանավոր ներկայացնել:
	Ներքին շնորհանդեսների իրականացում՝ բանավոր խոսքի և փաստարկման հմտությունները զարգացնելու համար:
	
	 
	 

	Աշխատանքի ծավալի կառավարում
	 
	 
	 
	 
	 
	 
	 

	 
	Աշխատանքի կառավարում 
	 
	 
	 
	 
	 
	 

	 
	 
	Հանձնարարված աշխատանքները չի իրականացվել սահմանված ժամկետներում:
	Հանձնարարված աշխատանքներն իրականացվել են սահմանված ժամկետներում:
	Աշխատանքային առաջնահերթությունների սահմանման շաբաթական պլանավորում անմիջական ղեկավարի հետ:
	
	 
	 

	 
	 
	Հանձնարարված առաջադրանքների կատարումը բավարար որակյալ չեն:
	Հանձնարարված առաջադրանքների կատարումը որակյալ է:
	Մենթորային դասընթացներ առաջադրանքների որակյալ իրականացման մասով: 
	
	 
	 

	 
	 
	Միաժամանակ չի կարողանում  մի քանի հանձնարարություններ իրականացնել:
	Միաժամանակ կարողանում է մի քանի հանձնարարություններ իրականացնել:
	Մենթորի ուղորդմամբ մի քանի հանձնարարություններ մեջ ընդգրկում:
	
	 
	 

	 
	Ծանրաբեռնվածություն
	 
	 
	 
	 
	 
	 

	 
	 
	Հաշվեքննություններում (կամ առաջադրանքներում) ընդգրկվածության աստիճանը ցածր է:
	Հաշվեքննություններում (կամ առաջադրանքներում) ընդգրկվածության աստիճանը բավարար է:
	Մենթորի ուղորդմամբ մի քանի հաշվեքննությունների կամ ծրագրերի մեջ ընդգրկում:
	
	 
	 

	Խմբային աշխատանք և համագործակցություն
	 
	 
	 
	 
	 
	 
	 

	 
	 
	Թիմակիցների հետ հաղորդակցությունը բավարար չէ: 
	Բավարար է հաղորդակցությունը թիմակիցների հետ:
	Հաղորդակցման հմտությունների և էմոցիոնալ բանականության վերապատրաստում: 
	
	 
	 

	 
	 
	Հաղորդակցությունը  հաշվեքննության օբյեկտի կամ այլ շահառուների հետ արդյունավետ չէ:
	Արդյունավետ է հաղորդակցությունը  հաշվեքննության օբյեկտի կամ այլ շահառուների հետ:
	Հաղորդակցման հմտությունների և  կանոնների վերապատրաստում
	
	 
	 

	 
	 
	Չունի ակտիվ մասնակցություն  քննարկումներին և պատրաստակամություն աջակցելու այլոց:
	Ունի բավարար մասնակցություն  քննարկումներին և պատրաստակամություն աջակցելու այլոց:
	Հաղորդակցման հմտությունների և  կանոնների վերապատրաստում
	
	 
	 

	 
	 
	Չի կառավարում  կոնֆլիկտային իրավիճակները և չունի ունակություն լուծել դրանք:
	Կարողանում է կառավարել կոնֆլիկտային իրավիճակները և լուծել դրանք:
	Կոնֆլիկտների կառավարման վերաբերյալ ուսուցումներ:
	
	 
	 

	Առաջնորդություն և (ինքնա)զարգացում
	 
	 
	 
	 
	 
	 
	 

	 
	Էթիկա և Վարքագիծ
	 
	 
	 
	 
	 
	 

	 
	 
	Չի պահպանում  ՀՊ արժեքները, պրոֆեսիոնալ վարքագիծ և կարգապահությունը:
	Պահպանում է ՀՊ արժեքները, պրոֆեսիոնալ վարքագիծ և կարգապահությունը:
	ՀՊ էթիկայի կանոների վերապատրաստում : 
	
	 
	 

	 
	 
	Չի պահպանում ներքին կարգապահությունը:
	Պահպանում է ներքին կարգապահությունը:
	ՀՊ  ներքին կարգապահական կանոնների վերապատրաստում : 
	
	 
	 

	 
	Զգայական բանականություն 
	 
	 
	
	 
	 
	 

	 
	 
	Հանդիպումներին պատրաստված չի ներկայանում (չունի կազմված հարցաշար, չի տիրապետում թեմային):
	Պատրաստված ներկայանում է հանդիպումներին (ունի կազմված հարցաշար, տիրապետում է թեմային):
	Մենթորի կողմից դերային հանձնարարություններ՝ աշխատանքային էթիկայի բարդ իրավիճակների հաղթահարման համար:
	
	 
	 

	 
	 
	Չի ընդունում քննադատությունը և չի արձագանքում աշխատանքային խնդիրներին:
	Հավասարակշռորեն ընդունում քննադատությունը և արձագանքում աշխատանքային խնդիրներին:
	Մենթորի կողմից քննադատությունը որպես աճի հնարավորություն ընկալելու հոգեբանական ուղղորդում:
	
	
	 

	 
	 
	Չի օգտագործում ստացված ուղղորդումները աշխատանքի որակը բարելավելու համար:
	Ստացված ուղղորդումները օգտագործում է աշխատանքի որակը բարելավելու համար:
	Ինքնազարգացման պլանի մշակում՝ ուղղված մասնագիտական պասիվության հաղթահարմանը: 
	
	 
	 

	 
	Նախաձեռնողականություն
	 
	 
	 
	 
	 
	 

	 
	 
	Չի ցուցաբերում նախաձեռնողականություն:
	Ցուցաբերում է բավարար նախաձեռնողականութուն:
	Նեոր թմաների ուսումնասիրության և թեման թիմին ներկայացնելու վերաբերյալ հանձնարարություններ անմիջական ղեկավարի կողմից:
	 
	 
	

	
1. Անհրաժեշտ է ներկայացնել յուրաքանչյուր գնահատականի համար հիմնավորումներ՝ ըստ անհրաժեշտության կցելով գնահատվող աշխատողի կողմից կազմված աշխատանքային փաստաթղթերը՝ որպես ապացույց:



Ծառայողի ստորագորությունը. ____________________ Ամսաթիվ:    /   /202  թ.
Գնահատողի ստորագորթւոյւնը.    _________________ Ամսաթիվ:     /     /202   թ.



Ձև 4
Ստորաբաժանման  աշխատանքային պլան
	
	Ստորաբաժանում՝ 
	
	
	
	
	
	
	
	

	
	Ժամանակահատված՝ 
	
	
	
	
	
	
	
	

	
	 Վարչության պետ՝
	
	
	
	
	
	
	
	

	
	
	
	
	
	
	
	
	
	

	№
	Հաշվեքննության կամ միջոցառման  անվանում
	Տեսակ (հաշվեքննություն/
հետհսկողություն/այլ)
	Ղեկավար 
	Անդամներ/
մասնակիցներ
	Սկիզբ
	Ավարտ
	Ծավալ (օր)
	Սպասվող արդյունք
	Նշումներ

	1

Ձև 5

